
«Հայաստանի Հանրապետության կառավարության 2012 թվականի նոյեմբերի 8-ի N1419-Ն որոշման մեջ փոփոխություն և լրացում կատարելու մասին» ՀՀ կառավարության որոշման նախագծի
       
	1. ՀՀ ֆինանսների նախարարություն
	26.04.2021թ.

	
	N01/2-3/6183-2021

	 «Հայաստանի Հանրապետության կառավարության 2012 թվականի նոյեմբերի 8-ի թիվ 1419-Ն որոշման մեջ փոփոխություն և լրացում կատարելու մասին» ՀՀ կառավարության որոշման նախագծի վերաբերյալ հայտնում ենք, որ դիտողություններ և առաջարկություններ չկան։

	
Ընդունվել է ի գիտություն

	2. ՀՀ էկոնոմիկայի նախարարություն
	29.04.2021թ.

	
	N01/5917-2021

	«Հայաստանի Հանրապետության կառավարության 2012 թվականի նոյեմբերի 8-ի N1419-Ն որոշման մեջ փոփոխություն և լրացում կատարելու մասին» ՀՀ կառավարության որոշման նախագծի վերաբերյալ հայտնում ենք, որ առաջարկություններ և առարկություններ չունի։

	
Ընդունվել է ի գիտություն

	3. ՀՀ արդարադատության նախարարություն
	31.05.2021թ.

	
	N/27.3/13662-2021

	«Հայաստանի Հանրապետության կառավարության 2012 թվականի նոյեմբերի 8-ի N1419-Ն որոշման մեջ փոփոխություն և լրացում կատարելու մասին» ՀՀ կառավարության որոշման նախագծի կապակցությամբ դիտողություններ և առաջարկություններ չունենք:

	Ընդունվել է ի գիտություն

	4. ՀՀ վարչապետի աշխատակազմի
ֆինանսատնտեսագիտական վարչություն
	18.06.2021թ.

	
	N02/16.2/20323-2021

	«Հայաստանի Հանրապետության կառավարության 2012 թվականի նոյեմբերի 8-ի N1419-Ն որոշման մեջ փոփոխություն և լրացում կատարելու մասին» ՀՀ կառավարության որոշման նախագծի վերաբերյալ

1. Որոշման նախագծի 1-ին կետով առաջարկվում է.
« Հայաստանի Հանրապետության կառավարության 2012 թվականի նոյեմբերի 8-ի «Հսկիչ-դրամարկղային մեքենաների ներդրման գրասենյակ» պետական ոչ առևտրային կազմակերպություն ստեղծելու մասին» N1419-Ն որոշման`
1)	4-րդ կետի 2-րդ ենթակետը «սահմանած կարգով:» բառերից հետո լրացնել հետևյալ բովանդակությամբ նախադասություններով.
«Ընդ որում, հսկիչ-դրամարկղային մեքենաների մոդել(ներ)ի՝ օրենսգրքով և Հայաստանի Հանրապետության կառավարության կողմից սահմանված պահանջներին (բացառությամբ անկանխիկ վճարման տեսակի կիրառման պահանջների) համապատասխանության դեպքում տրվում է համապատասխանության նախնական եզրակացություն: Հսկիչ-դրամարկղային մեքենաների մոդել(ներ)ի՝ անկանխիկ վճարման տեսակի կիրառման պահանջներին համապատասխանության դեպքում տրվում է համապատասխանության եզրակացություն, և «Հսկիչ-դրամարկղային մեքենաների ներդրման գրասենյակ» պետական ոչ առևտրային կազմակերպության հետ կնքվում է պայմանագիր:»,
2)	4-րդ կետի 4-րդ ենթակետը շարադրել հետևյալ խմբագրությամբ.
«4) իրացման կամ վարձակալության տրամադրման ենթակա են միայն համապատասխանության եզրակացություն ստացած հսկիչ-դրամարկղային մեքենաները:»:
	Որոշման նախագծից և նրա հիմնավորումից պարզ և հստակ չէ. 
-թե ինչու է կառավարության 2012 թվականի նոյեմբերի 8-ի «Հսկիչ-դրամարկղային մեքենաների ներդրման գրասենյակ» պետական ոչ առևտրային կազմակերպություն ստեղծելու մասին» N1419-Ն որոշման (այսուհետև՝ որոշում)  4-րդ կետի 2-րդ ենթակետով սահմանված «համապատասխանության եզրակացություն»-ը տարանջատվում երկու՝ «համապատասխանության նախնական եզրակացության» և «համապատասխանության եզրակացության», 
- թե ինչ նպատակով և ինչ դեպքում է տրվում «համապատասխանության նախնական եզրակացությունը» ու ինչ նպատակով և ինչ դեպքում է տրվում «համապատասխանության եզրակացությունը», 
- հնարավոր չէ արդյոք ՀԴՄ-ների մոդելների եզրակացության պայմանների մեջ նախատեսել, որ ՀԴՄ-ների մոդելները պետք է անպայման բավարարեն անկանխիկ վճարման տեսակի կիրառման պահանջներին, որպեսզի ՀԴՄ-ների մոդելներ ներկրող տնտեսվարող սյուբեկտները նախօրոք իմանան այդ պահանջի պարտադիր լինելու մասին, որով և կվերանա «համապատասխանության նախնական եզրակացության»  և «համապատասխանության եզրակացության» տարբերակման անհարժեշտությունը;
- եթե, ըստ որոշման նախագծի 1-ն կետի 2-րդ ենթակետի և որոշման նախագծի հիմնավորման, առանց «համապատասխանության եզրակացության» (կամ որ նույն է առանց ՀԴՄ-ների մոդել(ներ)ի՝ անկանխիկ վճարման տեսակի կիրառման պահանջներին համապատասխանության) ՀԴՄ-ների իրացումը կամ վարձակալության տրամադրումը կբացառվի, ապա պարզ չէ, թե ինչ իմաստ ունի կամ ինչի համար է տրվում «համապատասխանության նախնական եզրակացությունը», քանի որ վերջնարդյունքում այդ «համապատասխանության նախնական եզրակացություն» ստացած ՀԴՄ-ները՝ չստանալով «համապատասխանության եզրակացությունը», չեն կարող իրացվել կամ վարձակալության տրամադրվել, այսինքն՝ բացառվում է այդ ՀԴՄ-ների օգտագործումը: Ստացվում է, որ Հայաստանի Հանրապետությունում հայտնվում են ՀԴՄ-ներ որոնց օգտագործումը բացառվում է:

2. Որոշման նախագծով առաջարկվող որոշման 4-րդ կետի 2-րդ ենթակետում կատարվող լրացման մեջ պարզ չէ նաև, թե «Հսկիչ-դրամարկղային մեքենաների ներդրման գրասենյակ» պետական ոչ առևտրային կազմակերպության հետ ինչ պայմանագիր պետք է կնքվի և ում հետ, որն է այդ պայմանգրի առարկան, ինչ նպատակ է հետապնդում այդ պայմանգիրը: Եթե նկատի է առնված որոշման հավելվածով սահմանված պայմանագիրը, ապա այդ դեպքում պայմանագրի հետ առնչվող փոփոխությունները պետք է կատարել  որոշման հավելվածում և ոչ թե որոշման մեջ:

  3, Որոշման նախագիծը «Հսկիչ-դրամարկղային մեքենաների ներդրման գրասենյակ» պետական ոչ առևտրային կազմակերպությունից կրկնակի կախվածություն մեջ է դնում  Հայաստանի Հանրապետությունում  ՀԴՄ-ների շուկայում գործող տնտեսվարողներին, քանի որ նրանք, Հսկիչ-դրամարկղային մեքենաների ներդրման գրասենյակ» պետական ոչ առևտրային կազմակերպությունից պետք է մեկի փոխարեն ստանան երկու եզրակացություն՝ «համապատասխանության նախնական եզրակացություն» և «համապատասխանության եզրակացություն», որը կհանգեցնի նաև դրա հետ կապված ռիսկերի կրկնապատկմանը՝ էականորեն դժվարացնելով նրանց գործունեությունը: Ուստի, անհարժեշտ է մշակել և իրականացնել այնպիսի քաղաքականություն, որի դեպքում հնարավոր լինի ՀԴՄ-ների վերաբերյալ տալ մեկանգամյա վերջնական «համապատասխանության եզրակացություն»:
[bookmark: _GoBack]Գտնում ենք, որ որոշման նախագիծը կամ անհրաժեշտ է հանել շրջանառությունից կամ լրամշակել վերը նշված առաջարկությունների և դիտողություններին համապատասխան:
	Չի ընդունվել
Հսկիչ դրամարկղային մեքենաների ներդրման գործընթացի ազատականացումից հետո ՀԴՄ-ների ծրագրային ապահովման մշակումն իրականացնում են տնտեսվարող սուբյեկտները, ինչպես նաև նրանց կողմից է իրականացվում ՀԴՄ-ների ներմուծումն ու օտարումը։ 
ՀՀ կառավարության 2012 թվականի 8 նոյեմբերի N 1419-Ն որոշման 4-րդ կետի 2-րդ ենթակետով սահմանվեց, որ «Հսկիչ-դրամարկղային մեքենաների ներդրման գրասենյակ» պետական ոչ առևտրային կազմակերպության կողմից տրամադրվում է հսկիչ դրամարկղային մեքենաներին ներկայացվող պահանջներին և դրանց ծրագրային ապահովմանը համապատասխանության եզրակացություն։ Միաժամանակ, որ ՀՀ կառավարության 2020 թվականի դեկտեմբերի 3-ի N 1976-Ն որոշման 3-րդ կետով ՀԴՄ-ներով անկանխիկ վճարման տեսակի կիրառման համար վերոնշյալ որոշումով սահմանվող պահանջների ապահովման համար վերջնաժամկետ է սահմանված N 1419-Ն որոշման 4-րդ կետի 2-րդ ենթակետով սահմանված՝ «Հսկիչ-դրամարկղային մեքենաների ներդրման գրասենյակ» ՊՈԱԿ-ի կողմից համապատասխանության եզրակացության տրամադրման օրը ներառող ամսվան հաջորդող 12-րդ ամսվա 1-ն է:
Հարկ է նշել նաև, որ համաձայն 2020 թվականի դեկտեմբերի 3-ի N1976-Ն որոշման պահանջների ՀԴՄ-ների միջոցով անկանխիկ գործարքների իրականացման հնարավորությունը հանդիսանում է պարտադիր պահանջ։ Իսկ համաձայն N1419-Ն որոշման 4-րդ կետի 4-րդ ենթակետի N1976-Ն որոշման 3-րդ կետով սահմանված ժամկետը չպահպանելու դեպքում եզրակացությունը «Հսկիչ-դրամարկղային մեքենաների ներդրման գրասենյակ» ՊՈԱԿ-ի կողմից ճանաչվում է ուժը կորցրած, և ուժը կորցնելու օրվանից եզրակացությունում նշված հսկիչ դրամարկղային մեքենաները ենթակա չեն իրացման կամ վարձակալության տրամադրման: 
Հաշվի առնելով վերոգրյալը՝ ՀԴՄ-ների ներդրման գործընթացով զբաղվող կազմակերպությունը կարող է ստանալ համապատասխանության եզրակացություն և իրացնել ՀԴՄ-ներ, որոնց համար անկանխիկ գործառույթի ապահովման համար անհրաժեշտ հավաստագրերն ու ծրագրային ապահովումը դեռևս իրականացված չեն՝ հիմք ընդունելով  N1976-Ն որոշմամբ սահմանվող վերջնաժամկետը։ Այն դեպքում, երբ անկանխիկ գործառույթի ապահովումը չի իրականացվում տնտեսվարող սուբյեկտի կողմից, մինչև վերջնաժամկետի լրանալը և եզրակացության ուժի կորցնելը վաճառված բոլոր ՀԴՄ-ները չեն ունենում անկանխիկ վճարում կատարելու հնարավորությունը։ Վերջինիս արդյունքում տուժում է այդ սարքը ձեռք բերած հարկ վճարողը: Մասնավորապես ՊՈԱԿ-ի կողմից համապատասխանության եզրակացություն ստացած Դոկտեխնիկ ՍՊԸ-ի կողմից իրացվել է 2191 սարք, որոնց համար սակայն անկանխիկի գործառույթը սահմանված ժամկետում չի իրականացվել։ 
«Համապատասխանության նախնական եզրակացության» հասկացությունն առավել նպատակահարմար է ՀԴՄ-ն ներկրող և օտարող տնտեսվարող սուբյեկտի համար ևս։ Քանի որ եզրակացությունների տարանջատման դեպքում նրա կողմից անկանխիկի վճարման համար անհրաժեշտ ֆինանսական ներդրումները կիրականացվեն միայն այն դեպքում, երբ առկա կլինի ՊՈԱԿ-ի կողմից հավաստումը, որ տվյալ սարքը համապատասխանում է N 1976-Ն որոշման սահմանած պահանջներին, որն էլ իր հերթին զերծ կպահի տնտեսվարող սուբյեկտին սարքի անհամապատասխանության դեպքում լրացուցիչ ծախսեր կատարելուց։
Միաժամանակ, հսկիչ դրամարկղային մեքենաների ներդրման գործընթացի ազատականացման արդյունքում ՀԴՄ սարքերի ներմուծման, համապատասխան ծրագրային ապահովման մշակման, այդ սարքերի իրացման և սպասարկման գործընթացներն իրականացնելու ընթացքում առաջող հնարավոր ռիսկերը կանոնակարգելու նպատակով առաջարկվում է ՊՈԱԿ-ի և համապատասխանության եզրակացություն ստացած հարկ վճարողների միջև նախատեսել պայմանագիր կնքելու դրույթ:



